
«Հայաստանի Հանրապետության կառավարության 2022 թվականի հուլիսի 14-ի  N 1091-Ն որոշման մեջ փոփոխություն կատարելու մասին» ՀՀ կառավարության որոշման նախագծի 
     1․ Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետության կառավարության 2022 թվաանի հուլիսի 14-ի N 1091-Ն որոշման 7-րդ կետի 1-ին ենթակետի համաձայն՝ «Ոստիկանության տեսալուսանկարահանող էլեկտրոնային համակարգերի կառավարման կենտրոն» պետական ոչ առևտրային կազմակերպության պետական գրանցումից հետո երկամսյա ժամկետում անհրաժեշտ է կնքել Հայաստանի Հանրապետության սեփականությունը հանդիսացող ու Հայաստանի Հանրապետության ոստիկանությանն ամրացված՝ Երևան քաղաքի Զաքարիա Քանաքեռցու 74 հասցեում և Երևան քաղաքի Ջուղայի 1/9 հասցեում գտնվող անշարժ գույքերի անհատույց օգտագործման պայմանագրեր։
Ի կատարումն Հայաստանի Հանրապետության կառավարության 2022 թվաանի հուլիսի 14-ի N 1091-Ն որոշման 7-րդ կետի 1-ին ենթակետի՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի  և «Ոստիկանության տեսալուսանկարահանող էլեկտրոնային համակարգերի կառավարման կենտրոն» պետական ոչ առևտրային կազմակերպության միջև 17.10.2022թ. կնքվել է ք. Երևան, Ջուղայի 1/9 հասցեում գտնվող պետական սեփականություն հանդիսացող անշարժ գույքի անհատույց օգտագործման N 42/0022 պայմանագիրը:
Մինչդեռ, ք. Երևան, Զաքարիա Քանաքեռցու 74 հասցեում գտնվող պետական սեփականություն հանդիսացող անշարժ գույքի անհատույց օգտագործման պայմանագիրը վերը նշված որոշմամբ սահմանված ժամկետում չի կնքվել, քանի որ համաձայն ՀՀ կադաստրի կոմիտեի կողմից 14.10.2022թ. տրամադրված N ԱՏ-14102022-01-0997 տեղեկանքի՝ վերը նշված հասցեի նկատմամբ գրանցված «ՍԵՔՅՈՒՐԻԹԻ ԴՐԻՄ» ՍՊԸ-ի անհատույց օգտագործման իրավունքը դադարեցված չի եղել:
Հայաստանի Հանրապետության կառավարության 2022թ․ հոկտեմբերի 18-ի թիվ 1609-Ա որոշման 2-րդ կետի համաձայն Հայաստանի Հանրապետության կառավարությանն առընթեր պետական գույքի կառավարման վարչության և «Սեքյուրիթի Դրիմ» սահմանափակ պատասխանատվությամբ ընկերության միջև 2013 թվականի հուլիսի 13-ին կնքված «Ոչ բնակելի տարածքի անհատույց օգտագործման թիվ 108/0013 պայմանագիրը 2022 թվականի հոկտեմբերի 20-ից համարվել է դադարեցված։ Համաձայն Կադաստրի կոմիտեի 20․10․2022թ․ N ԱՏ-20102022-01-0363  տեղեկանքի՝ Հայաստանի Հանրապետության կառավարության 2022թ․ հոկտեմբերի 18-ի թիվ 1609-Ա որոշման հիման վրա լուծվել է Երևան, Քանաքեռ-Զեյթուն Զ․ Քանաքեռցու փողոց 74 հասցեում գրանցված անշարժ գույքի նկատմամբ կնքված 12․07․2013թ․ թիվ 5792 անհատույց օգտագործման պայմանագիրը։ Ուստի, անհրաժեշտ է երկարաձգել Հայաստանի Հանրապետության կառավարության 2022 թվաանի հուլիսի 14-ի N 1091-Ն որոշման 7-րդ կետի 1-ին ենթակետով սահմանված ժամկետը։
2. Կարգավորման նպատակը և բնույթը
Ներկայացված  նախագծով նախատեսվում է երկարաձգել Հայաստանի Հանրապետության կառավարության 2022 թվաանի հուլիսի 14-ի N 1091-Ն որոշման 7-րդ կետի 1-ին ենթակետում նշված՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի և «Ոստիկանության տեսալուսանկարահանող էլեկտրոնային համակարգերի կառավարման կենտրոն» պետական ոչ առևտրային կազմակերպության միջև ք. Երևան, Զաքարիա Քանաքեռցու 74 հասցեում գտնվող պետական սեփականություն հանդիսացող անշարժ գույքի անհատույց օգտագործման պայմանագրի կնքման ժամկետը։ 
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունումը ֆինանսական լրացուցիչ միջոցների անհրաժեշտություն կամ պետական բյուջեում ծախսերի և եկամուտների մասում փոփոխություն չի առաջացնի:
  4 Նախագծի մշակման գործընթացում ներգրավված ինստիտուտները, անձինք
      Նախագիծը մշակվել է ՀՀ ոստիկանության կողմից:

ՀՀ ոստիկանություն
